
                                                             PROJEKTVENDIM

 Nr.____/2024

PËR KRIJIMIN E KOMISIONIT TË POSAÇËM
“PËR HARTIMIN E REFORMËS “PAKTI PËR FËMIJËT”

Në mbështetje të neneve 7, 54, 77.1, 78 dhe 80.3 të Kushtetutës dhe të neneve 24 e vijues të Rregullores së Kuvendit, me propozimin e një grupi deputetësh,

K U V E N D I
I REPUBLIKËS SË SHQIPËRISË
V E N D O S I:

I. Ngritjen e Komisionit të Posaçëm Parlamentar “Për reformën “Pakti për fëmijët”.
 
II. Komisioni i Posaçëm, në adresim të shqetësimit publik dhe qytetar për gjendjen aktuale të sigurisë së nxënësve të arsimit parauniversitar, ka për qëllim të tij të drejtojë e koordinojë një proçes të thelluar reformimi të legjislacionit dhe institucioneve përgjegjëse për garantimin e sigurisë së fëmijëve. 

III. Komisioni i Posaçëm, nëpërmjet një proçesi publik, gjithëpërfshirës, mbështetur në mekanizmat, rregullat dhe proçedurat përkatëse parlamentare dhe me angazhimin e të gjithë faktorëve parlamentarë e të shoqërisë civile, ka në objektin e punës së tij të realizojë:

[bookmark: gjdgxs]i) Një vlerësim/analizë të situatës aktuale në të gjitha fushat që prekin/ndërthuren apo janë përgjegjëse për sigurinë e fëmijëve; 
 
ii) Hartimin e një Strategjie Kombëtare për Fëmijët, e cila të sugjerojë zgjidhje të problematikave aktuale bazuar në interesin më të lartë të fëmijës, si dhe parimeve dhe praktikave më të mira ndërkombëtare;

iii) Hartimin dhe  miratimin e ndryshimeve ligjore dhe institucionale, bazuar në zgjidhjet strategjike për të garantuar sigurinë e fëmijëve.

IV. Komisioni i Posaçëm përbëhet nga 21 anëtarë, nga të cilët 11 janë përfaqësues të shumicës parlamentare dhe 10 përfaqësues të pakicës parlamentare. Emrat e anëtarëve përcaktohen me vendim të Kuvendit, duke patur në konsideratë konfigurimin e Kuvendit sipas partive politike me përfaqësim parlamentar.
 
V. Kryetari i komisionit është përfaqësues i pakicës parlamentare dhe zëvendëskryetari është përfaqësues i shumicës parlamentare.
 
VI. Komisioni i Posaçëm zhvillon veprimtarinë e tij në një afat kohor 1 vjecar. Në rast nevoje, me kërkesë të arsyetuar të komisionit, Kuvendi mund të vendosë zgjatjen e afatit të ushtrimit të veprimtarisë së komisionit. 
 
VII. Komisioni i Posaçëm Parlamentar organizon dhe zhvillon veprimtarinë e tij mbështetur në dispozitat e Rregullores së Kuvendit për funksionimin e komisioneve parlamentare. Parimi bazë i veprimtarisë së komisionit është konsultimi sa më i gjerë publik, për të garantuar pjesëmarrjen qytetare në shkallën më të lartë të mundshme, duke ftuar për këtë qëllim organizatat e shoqërisë civile që merren me cështjet e fëmijëve, përfshi misionet ndërkombëtare që mbështesin përpjekjet e Shqipërisë në këtë drejtim.

VIII. Pranë Komisionit të Posaçëm, ngrihet dhe funksionon grupi i punës i ekspertëve.

IX. Pranë Komisionit të Posaçëm, ngrihet dhe funksionon një sekretariat teknik i përhershëm gjatë gjithë mandatit të komisionit, i përbërë nga këshilltarë/specialistë të Shërbimit Juridik të Kuvendit. Sekretariati teknik do të shërbejë për të mbështetur Komisionin e Posaçëm dhe grupet e ekspertëve në kryerjen e detyrave të tyre.

X. Çdo parti tjetër joparlamentare ftohet të marrë pjesë në aktivitetet e hapura, si dhe të ofrojë kontribute konkrete pranë komisionit dhe grupit të ekspertëve.
 
XI. Ngarkohet Byroja e Kuvendit dhe Sekretari i Përgjithshëm i Kuvendit për krijimin e kushteve të punës, mbështetjen financiare e logjistike të veprimtarisë së këtij Komisioni të Posaçëm, grupit të ekspertëve dhe sekretariatit teknik. 
 
XII. Ky vendim hyn në fuqi menjëherë.

 


                                                                           K R Y E T A R E

                                                                            ELISA SPIROPALI




Miratuar më ___.___.2024

